
KREDIT MEXANIZMINI 
METODOLOGIK ASOSLARINI 
TAKOMILLASHTIRISH

Gadoyev So‘hrob Jumakulovich
Termiz davlat universiteti mustaqil tadqiqotchisi 

Annotatsiya: Bank kreditlari bozor iqtisodiyotinng ajralmas qismi bo‘lib, u nafaqat ishlab chiqarishni rivojlantirishga, balki 
mamlakat	pul	aylanmasini	oshirish	va	tezlashtirishga	xizmat	qiladi.	Shuni	ta’kidlash	joizki,	bugungi	kunda	iqtisodiyotning	
real sektorlarini banklar tomonidan kredit resurlari bilan ta’minlash va ehtiyojlarini doimiy qondirishda ma’lum muammolar 
mavjud.

Ushbu maqola kredit mexanizmini metodologik asoslarini takomillashtirish orqali yuqorida bayon etilgan muammolarni 
bartaraf	etish	bo‘yicha	mualliflik	xulosa	va	takliflari	berilgan.

Kalit	 so‘zlar: tijorat banki, kredit, kreditlarning daromadliligi, kreditlardan foydalanish samaradorligi, kredit mexanizmi, 
kredit resurslari, resurs bazasi, kredit ta’minoti, kredit riski, sanoat korxonalarini kreditlash.

СОВЕРШЕНСТВОВАНИЕ	МЕТОДОЛОГИЧЕСКИХ	ОСНОВ	КРЕДИТНОГО	МЕХАНИЗМА

Аннотация:	Банковские	кредиты	являются	составной	частью	рыночной	экономики,	служащей	не	только	развитию	
производства,	но	и	увеличению	и	ускорению	денежного	обращения	страны.	Следует	отметить,	что	на	сегодняш
ний	день	существуют	определенные	проблемы	в	обеспечении	банками	реальных	секторов	экономики	кредитны
ми	ресурсами	и	постоянном	удовлетворении	их	потребностей.

В	данной	статье	представлены	авторские	выводы	и	предложения	по	устранению	вышеперечисленных	проблем	
путем	совершенствования	методологических	основ	кредитного	механизма.

Ключевые	слова:	коммерческий	банк,	кредит,	рентабельность	кредитов,	эффективность	использования	кредитов,	
кредитный	механизм,	кредитные	ресурсы,	ресурсная	база,	кредитное	предложение,	кредитный	риск,	кредитова
ние	промышленных	предприятий.

IMPROVING	THE	METHODOLOGICAL	FOUNDATIONS	OF	THE	CREDIT	MECHANISM

Abstract: Bank loans are an integral part of the market economy, serving not only the development of production, but also 
to	increase	and	accelerate	the	monetary	circulation	of	the	country.	It	should	be	noted	that	today	there	are	certain	problems	
in providing banks with real sectors of the economy with credit resources and constant satisfaction of their needs.

This article presens the author’s conclusions and suggestions for eliminating the above problems by improving the meth
odological foundations of the credit mechanism.

Key	words:	commercial	bank,	credit,	profitability	of	loans,	efficiency	of	use	of	loans,	credit	mechanism,	credit	resources,	
resource base, credit supply, credit risk, lending to industrial enterprises.

K I R I S H
Tijorat banklarining iqtisodiyotni real sektorini rivojlantirishdagi rolini oshirish, kredit riskini baholash, kredit

lardan foydalanish samaradorligini oshirish, tijorat banklari kreditlarining resurs ta’minotini yaxshilash, bankla
rning kreditlash faoliyatini innovatsiyalar asosida rivojlantirish bo‘yicha ilmiy tadqiqotlar olib borilmoqda.

O‘zbekiston	Respublikasining	bank	tizmini	isloh	qilishning	2020–2025-yillarga	mo‘ljallangan	strategiyasida	
“kreditlashni faqat bozor shartlari asosida amalga oshirish, kredit portfelini va bank risklarini boshqarish sifatini 
yaxshilash, kreditlash hajmlarining mo‘’tadil o‘sishiga amal qilish, moliyaviy risklarni baholash uchun texnologik 
yechimlarni tatbiq etish” bank tizimini isloh qilishning ustuvor yo‘nalishlari sifatida e’tirof etilgan [1]. Bu esa, o‘z 
navbatida, kredit mexanizmining metodologik asoslarini takomillashtirishni taqozo etadi.

S.	Vayn	o‘z	tadqiqotlari	natijalariga	asoslangan	holda,	kreditlarning	samaradorligini	ta’minlashda	kreditlar	
bo‘yicha tashqil etiladigan zaxiralarning darajasini muhim o‘rin tutishini e’tirof etgan [2].

V.	M.	Usoskinning	fikriga	ko‘ra,	talab	qilib	olinadigan	depozitlardan	kredit	resursi	sifatida	foydalanish	tijorat	
banklarining likvidliligiga salbiy ta’sir ko‘rsatadi [3].

J.	Sinkining	xulosasiga	ko‘ra,	banklar	mijozning	pul	oqimini	tahlil	qilish	quyidagi	dolzarb	savollarga	javob	
topish imkonini berishi kerak:

● mijozning sof foydasi uning uzoq muddatli qarzlarining joriy qismini to‘lash uchun yetarlimi?
● kompaniya aynan qancha miqdorda pul mablag‘lari oladi?
● kompaniya o‘z operatsiyalarini qanday moliyalashtiradi?
● kompaniyaning joriy holatini rahbariyatning qaysi hattiharakatlari yoki qaysi tashqi ta’sirlar belgilaydi [4].
A.	Omonov	tijorat	banklarining	resurs	bazasini	mustahkamlash	masalasini	ilmiy	asosda	tadqiq	qilgan.	Uning	

xulosasiga ko‘ra, tijorat banklari resurslari tarkibida muddatli depozit mablaglari salmogini oshirish va bankdan 
tashkari aylanmalarni zarur darajada kamaytirish maksadida muddatli va jamg‘arma depozitlarga nisbatan Marka
ziy	bankning	majburiy	zaxira	talabini	0	foiz	mikdorida	joriy	etish	lozim	[5].

Sh.	Abdullayevaning	 xulosasiga	 ko‘ra,	 kredit	 portfelini	 resurslarning	 manbalari	 bo‘yicha	 deversifikatsi
yalash natijalariga ko‘ra, ba’zi tijorat banklarining kredit portfelida markazlashgan kreditlar salmog‘ining yuqo
riligini hisobga olish lozim va shu kreditlar bo‘yicha banklarga yengilliklar berish, ba’zi hollarda ulardan olingan 
daromadni	soliqdan	ozod	qilish	kabi	choralarni	ko‘rish	maqsadga	muvofiq	bo‘lar	edi	[5].

T A D Q I Q O T  M E T O D O L O G I YA S I
Tadqiqot ishini amalga oshirishda kredit mexanizmini metodologik asoslarini takomillashtirishda iqtisod

chiolimlarning ilmiy tadqiqot ishlarini tahlil qilish, statistik tahlil usullaridan hamda muallif tajribalari bilan qiyosiy 
tahlil	o‘tkazish	orqali	tegishli	yo‘nalishlarda	xulosa	qilindi	va	takliflar	berildi.

T A H L I L  V A  N A T I J A L A R
Amalga	oshirilgan	tahlillar	ko‘rsatdiki,	respublikamizda	kredit	mexanizmining	metodologik	va	amaliy	asos-

larini takomillashtirish bilan bog‘liq bo‘lgan dolzarb muammolarning mavjudligi kuzatilmoqda. Ulardan asosiy
lari,	fikrimizcha,	quyidagilardan	iborat:

1. Tijorat banklari kreditlarining daromadlilik darajasining past ekanligi va kreditlardan ko‘riladi
gan zararlarni qoplashga mo‘ljallangan zaxira ajratmalarining darajasini yuqori ekanligi.

1 so‘mlik kreditning daromad darajasi Kreditlar	bo‘yicha	zaxira	darajasi

2017-yil 2018-yil 2019-yil 2020-yil 2021-yil

1-rasm: Aksiyadorlik-tijorat “Asakabank”da 1 so‘mlik kreditga to‘g‘ri keladigan daromad darajasi va kreditlardan 
ko‘riladigan zararlarni qoplashga mo‘ljallangan zaxira ajratmalari darajasi, foizda1

1	 Rasm	muallif	tomonidan	AT	“Asakabank”ning	Balans	hisobotlari	va	Moliyaviy	natijalar	to‘g‘risidagi	hisobotlari	ma’lumotlari	asosida	
tuzilgan.

1-rasmda	 keltirilgan	 ma’lumotlar	 ko‘rsatadiki,	 Asakabankda	 1	 so‘mlik	 kreditning	 daromadlilik	 darajasi	
2021-yilda	2017-yilga	nisbatan	yuqori	sur’atda	pasaygan.	Bu	esa,	bankning	kredit	portfelini	boshqarishni	tako
millashtirish nuqtainazaridan salbiy holat hisoblanadi.

1-rasm	ma’lumotlaridan	ko‘rinadiki,	2019–2021-yillarda	Asakabankda	kreditlardan	ko‘riladigan	zararlarni	
qoplashga mo‘ljallangan zaxira ajratmalarining darajasi uning me’yoriy darajasidan yuqori bo‘lgan. Bu esa, 
bankning kredit portfelini sifatini ta’minlash nuqtainazaridan ijobiy holat hisoblanadi.

1-rasmda	keltirilgan	ma’lumotlar	ko‘rsatadiki,	Asakabankda	2019	va	2020-yillarda	kreditlardan	ko‘riladigan	
zararlarni qoplashga mo‘ljallangan zaxira ajratmalarining darajasi nisbatan yuqori bo‘lgan. Bu esa, ushbu yillar
da	tasniflangan	kreditlar	tarkibining	yomonlashganligi	bilan	izohlanadi.

Kreditlardan	ko‘riladigan	zararlarni	qoplashga	mo‘ljallangan	zaxira	ajratmalarining	darajasini	oshishi	tijorat	
banklarining sof foydasi miqdorining kamayishiga olib keladi. Bu esa, o‘z navbatida, bankning moliyaviy barqa
rorligiga nisbatan salbiy ta’sirni yuzaga keltiradi.

Tasniflangan	kreditlar	tarkibining	yomonlashishida	kreditlarning	ta’minoti	tarkibi	muhim	o‘rin	tutadi.
Tahlillar	ko‘rsatdiki,	2017–2021-yillarda	Asakabank	kreditlarining	ta’minoti	tarkibida	O‘zbekiston	Hukuma

tining	kafolatlari,	qo‘zg‘almas	mulk,	uchinchi	shaxslarning	kafilligi	hamda	asbob-uskunalar	va	transport	vosita
lari	nisbatan	yuqori	salmoqni	egallagan.	Mazkur	davrda	Asakabank	kreditlarining	ta’minoti	tarkibida	aksiyalar,	
sug‘urta polisi va boshqa ta’minot turlari nisbatan kichik salmoqni egallagan.

2. Tijorat banklarida berilgan kreditlar bo‘yicha muddati o‘tgan kreditlar miqdorining katta ekan
ligi.

2-rasm: O‘zbekiston Respublikasi tijorat banklari kreditlarining umumiy hajmida muammoli kreditlarning 
salmog‘i, foizda (har bir moliyaviy yilning 31-dekabr sanasiga) 2

2rasm ma’lumotlaridan ko‘rinadiki, muammoli kreditlarning respublikamiz tijorat banklari tomonidan beril
gan	kreditlarning	umumiy	hajmidagi	salmog‘i	2019–2021-yillarda	oshish	tendensiyasiga	ega	bo‘lgan,	ammo,	
2022-yilda	2021-yilga	nisbatan	1,6	foizli	punktga	pasaygan.

Banklar	tomonidan	muddati	uzaytirilgan	kreditlar	qoldig‘i	2022-yil	1-yanvar	sanasiga	88,4	trln.	so‘mni	tash
kil	etib,	shundan	73,9	trln.	so‘mi	(84	foiz)	yuridik	shaxslar	va	14,5	trln.	so‘mi	(16	foiz)	jismoniy	shaxslar	hissasiga	
to‘g‘ri	keladi.	Ushbu	kreditlar	qoldig‘ining	12,8	foizi	yoki	11	trln.	so‘mi	muammoli	kreditlarga	aylangan	bo‘lsa,	
13,1	foizi	yoki	12	trln.	so‘mi	30	kundan	ortiq	muddatga	kechiktirilgan	potensial	muammoli	(substandart)	kredit
larga	aylangan.	2021-yil	yakunlari	bo‘yicha	jami	to‘lov	muddati	uzaytirilgan	kreditlar	qoldig‘i	bank	tizimi	kredit	
portfelining	27	foizini	(88	trln.	so‘mni)	tashkil	etib,	ayrim	banklarda	bu	ko‘rsatkich	o‘rtachadan	sezilarli	yuqori	
shakllandi.	Xususan,	Xalq	bankida	42	 foiz,	Turonbank	va	O‘zsanoatqurilishbankda	41	 foiz,	Qishloq	qurilish	
bankda	va	Asakabankda	38	foizni	tashkil	etmoqda3.

2 Rasm muallif tomonidan O‘zbekiston Respublikasi Markaziy bankining rasmiy statistik ma’lumotlari (www.cbu.uz) asosida tuzilgan.
3	 Rasm	muallif	tomonidan	O‘zbekiston	Respublikasi	Markaziy	bankining	rasmiy	statistik	ma’lumotlari	(www.cbu.uz)	asosida	tuzilgan.

S3.	 Tijorat	banklari	kredit	portfelining	diversifikatsiya	darajasining	past	ekanligi.

1-jadval: O‘zbekiston Respublikasi tijorat banklari kreditlarining tarmoq tarkibi, foizda4

Tarmoqlar 2018y. 2019y. 2020y. 2021y. 2022y.
Sanoat	 39,8 35,7 36,9 36,0 32,5
Qishloq	xo‘jaligi 5,6 8,1 10,1 10,7 10,8
Qurilish	 3,5 2,8 2,7 2,8 2,7
Savdo	va	umumiy	xizmat 6,4 6,8 7,2 8,4 7,4
Transport va kommunikatsiya 12,5 11,1 9,6 8,8 7,6
Moddiytexnika ta’minoti 1,6 1,5 1,4 1,2 1,0
Uyjoy kommunal xo‘jaligi 1,1 1,2 1,4 0,7 0,5
Jismoniy shaxslar 14,6 18,9 19,8 21,3 25,9
Boshqa sohalar 14,8 13,7 10,9 10,0 11,7
Kreditlar	–	jami 100,0 100,0 100,0 100,0 100,0

 
3.1-jadval	ma’lumotlaridan	ko‘rinadiki,	O‘zbekiston	Respublikasi	 tijorat	 banklari	 kredit	 portfelining	diver

sifikatsiya	darajasi	past.	Ya’ni,	kreditlarning	tarmoq	tarkibida	2018–2022-yillarda	nisbatan	eng	yuqori	salmo
qni sanoat tarmog‘iga berilgan kreditlar egalladi. Respublikamiz tijorat banklari kreditlarining tarmoq tarkibi
da	2018–2022-yillarda	salmog‘iga	ko‘ra	ikkinchi	o‘rinni	qishloq	xo‘jaligiga	berilgan	kreditlar	egalladi	(jismoniy	
shaxslarga ajratilgan kreditlar bundan mustasno). Bu esa, qishloq xo‘jaligini mamlakat iqtisodiyotining tayanch 
tarmoqlaridan biri ekanligi va davlat tomonidan qishloq xo‘jaligini riojlantirishga qaratilgan siyosatni olib bo
rilayotganligi bilan izohlanadi. O‘zbekiston Respublikasi tijorat banklari kreditlarining tarmoq tarkibida tahlil qil
ingan davr mobaynida moddiytexnika ta’minotiga va uyjoy kommunal xo‘jaligiga ajratilgan kreditlar juda kichik 
salmoqni egallagan.

Quyidagi	jadval	ma’lumotlari	orqali	Asakabank	kredit	portfelining	tarmoq	tarkibiga	baho	beramiz.

2-jadval: AT “Asakabank” kredit portfelining tarmoq tarkibi, foizda5

Tarmoqlar 2018y. 2019y. 2020y. 2021y. 2022y.
Sanoat 71,9 62,8 68,2 70,6 67,2
Qishloq	xo‘jaligi 5,3 6,8 5,5 4,3 4,0
Transport va kommunikatsiya 0,6 1,2 1,9 1,8 1,8
Qurilish 7,1 1,2 1,2 1,3 1,0
Savdo	va	umumiy	ovqatlanish 3,2 3,9 4,4 4,9 4,6
Moddiytexnika ta’minoti 0,5 0,0 0,0 0,0 0,0
Uyjoy kommunal xo‘jaligi 0,3 0,5 0,4 0,4 0,3
Boshqa tarmoqlar va sohalar (shu jumladan jis
moniy shaxslar) 11,1 23,6 18,4 16,7 21,1

Jami 100 100 100 100 100
 

2-jadval	ma’lumotlaridan	 ko‘rinadiki,	 2018–2022-yillarda	Asakabankning	 kredit	 portfelida	 sanoat	 korxo
nalariga	berilgan	kreditlarning	ulushi	60	foizdan	yuqori	bo‘lgan.	Bu	esa,	Asakabankda	kredit	portfelining	diver
sifikatsiya	darajasini	juda	past	ekanligini	ko‘rsatadi.	Chunki	Respublika	tijorat	banklarining	sanoat	korxonalariga	
ajratilgan	kreditlarning	kredit	portfelidagi	ulushi	32%	ni	tashkil	etishini	hisobga	olgan	holda	Asakabank	kredit	
portfelidagi sanoat korxonalariga ajratilgan kreditlar respublika ko‘rsatkichidan ikki barobar yuqori.

4.	 Tijorat	banklarida	tasniflangan	kreditlar	tarkibining	yomonlashayotganligi.
Dissertatsion	tadqiqotning	ikkinchi	bobida	amalga	oshirilgan	tahlillarning	natijalari	ko‘rsatdiki,	tasniflangan	

kreditlar tarkibining yomonlashayotganligi, zamonaviy bank texnologiyalaridan foydalanish darajasining past 
ekanligi banklarning barqarorligiga nisbatan salbiy ta’sirni yuzaga keltirmoqda.

O‘zbekistonlik iqtisodchi olimlar o‘tkazgan ilmiy tadqiqotlar tijorat banklarining barqarorligini ta’minlash bi
lan bog‘liq bo‘lgan boshqa muammolarning mavjudligini ko‘rsatdi. Ushbu muammolardan dolzarblari sifatida 
quyidagilarni ajratib ko‘rsatish mumkin:

4	 Jadval	muallif	tomonidan	O‘zbekiston	Respublikasi	Markaziy	bankining	rasmiy	statistik	ma’lumotlari	(www.cbu.uz)	asosida	tuzilgan.
5	 Jadval	muallif	tomonidan	AT	Asakabankning	yillik	hisobotlari	ma’lumotlari	asosida	tuzilgan.

●	milliy	valyutaning	qadrsizlanish	sur’atining	yuqori	ekanligi	importning	qimmatlashishiga	va	inflyatsiyaning	
kuchayishiga olib keldi. Buning natijasida korxonalarning xorijiy valyutalarda olgan kreditlarini to‘lash 
bilan bog‘liq bo‘lgan xarajatlari va mahsulotlar tannarxining oshib ketishi yuz berdi. Natijada, ularning 
to‘lovga qobillik darajasi pasaydi6;

● respublikamiz tijorat banklarida aktivlar va majburiyatlar o‘rtasida kuchli nomutanosiblikning mavjudligi, 
banklar faoliyatidagi transformatsiya riskining chuqurlashishiga olib keldi. O‘z navbatida, transformatsi
ya riskining chuqurlashishi banklarda balanslashmagan likvidlilik muammosining chuqurlashishiga olib 
 keldi7;

●	tasniflangan	kreditlar	 tarkibining	yomonlashishi	 respublikamiz	 tijorat	banklarining	 likvidliligiga	va	moli
yaviy	barqarorligiga	salbiy	ta’sir	ko‘rsatdi.	Bu	esa,	tasniflangan	kreditlar	tarkibining	yomonlashishi	kredit
lardan ko‘riladigan zararlarni qoplashga mo‘ljallangan zaxira ajratmalarining miqdorini oshishiga olib 
keldi. O‘z navbatida, kreditlardan ko‘riladigan zararlarni qoplashga mo‘ljallangan zaxira ajratmalarining 
miqdorini oshishi bankning sof foydasi miqdorining kamayshiga olib keldi. Chunki, kreditlardan ko‘riladi
gan zararlarni qoplashga mo‘ljallangan zaxira ajratmalari summasi to‘liq tijorat bankining xarajatiga olib 
boriladi8; 

● respublikamizda tijorat banklari mijozlarning joriy hisobraqamlaridagi pul mablag‘larini, ularning ruxsati
siz	ishlatayotganligi	banklarning	barqarorligiga	salbiy	ta’sir	ko‘rsatmoqda.	Holbuki,	mijozning	joriy	hiso
braqamidagi pul mablag‘larini, uning roziligisiz ishlatish, naqd pulsiz hisobkitoblarni tashkil qilish prin
siplariga ziddir9.

5. Tijorat banklari tomonidan berilgan kreditlarning daromadlilik darajasini barqaror emasligi.
Dissertatsion	tadqiqotning	ikkinchi	bobida	amalga	oshirilgan	tahlillar	ko‘rsatdiki,	TIF	Milliy	banki	va	Asak

abank	tomonidan	sanoat	korxonalariga	berilgan	kreditlarning	darajasi	2017–2021-yillarda	baqaror	bo‘lmagan.	
Bu	esa,	fikrimizcha,	quyidagi	sabablar	bilan	izohlanadi:

● tijorat banklarining sanoat korxonalariga berilgan kreditlarining o‘sish sur’ati bilan ushbu kreditlardan 
olingan foizli daromadlarning o‘sish sur’ati o‘rtasidagi mutanosiblikning ta’minlanmaganligi;

● kreditlardan ko‘riladigan zararlarni qoplashga mo‘ljallangan zaxira ajratmalari darajasining nisbatan 
yuqori ekanligi;

● davlat dasturlari doirasida berilgan imtiyozli kreditlar miqdorining katta ekanligi.
Kredit	mexanizmining	 zamonaviy	 holatini	 tavsiflovchi	muhim	 jihatlardan	 biri	 bo‘lib,	 kreditlardan	 olingan	

foizli daromadlarning tijorat banki foizli daromadlarining umumiy hajmidagi salmog‘i bilan kreditlarning tijorat 
banki brutto aktivlari hajmidagi salmog‘i o‘rtasidagi mutanosiblikni ta’minlash hisoblanadi. Ushbu ko‘rsatkich
ning muhimligi shundaki, birinchidan, kreditlar tijorat banklarining asosiy aktivlaridan biri hisoblanadi va shuning 
uchun	kreditlarning	brutto	aktivlar	hajmidagi	salmog‘i	yuqoridir.	Ikkinchidan,	kreditlash	tijorat	bankining	asosiy	
faoliyat yo‘nalishlaridan biri hisoblanadi vp shu sababli, bank foizli daromadlarining umumiy hajmida kreditlar
dan olingan foizli daromadlar sezilarli darajada yuqori salmoqni egallashi kerak.

E’tirof etish joizki, xalqaro bank amaliyotida kreditlardan oligan foizli daromadlarning bank foizli daromadla
rining umumiy hajmidagi salmog‘i ko‘rsatkichi va kreditlarning tijorat banki brutto aktivlarining umumiy hajmidagi 
salmog‘i ko‘rsatkichlarining umume’tirof etilgan me’yoriy darajasi mavjud emas.

Iqtisodiy	 konyunkturaning	 yomonlashishini	muammoli	 kreditlarni	 yuzaga	 kelishiga	 sabab	 bo‘lishi	 ishlab	
chiqarilgan tovarlarni sotilmay qolishida namoyon bo‘ladi. Tovarlarni sotilmasligi natijasida tovarlarni ishlab 
chiqaruvchi kompaniyalar banklardan olgan kreditlarini qayta olmaydi. Bundan tashqari, tovarlarni ommaviy 
sotilmasligi natijasida kompaniyalar o‘rtasida debitor qarzdorlik miqdori ko‘payadi. Buning natijasida kompani
yalarda	pul	oqimi	zaiflashib,	pirovard	natijada,	bank	tizimida	muddati	o‘tgan	kreditlar	hajmi	oshadi.	

6. Tijorat banklarida balanslashmagan likvidlilik muammosining mavjudligi.
Tijorat banklarida muammoli kreditlar miqdorining katta ekanligi hamda ularning aktivlari va majburiyatlari 

o‘rtasida	nomuvofiqlikning	mavjudligi	banklarda	balanslashmagan	likvidlilik	muammosining	yuzaga	kelishi	va	
chuqurlashib ketishiga olib keldi.

6	 Majidov	J.	K.	Tijorat	banklari	aktivlar	portfelini	shakllantirishning	sifatini	oshirishning	dolzarb	masalalari//Xalqaro	moliya	va	hisob.	–	
Toshkent,	2017.	–	№1,-fevral;

7	 Gadoyev	S.	J.	Tijorat	banklarida	likvidlilik	riskini	boshqarishni	takomillashtirish.I.	f.b.f.d.	diss.	avtoref.	–	47	b.
8	 Berdiyarov	B.	T.	O‘zbekiston	Respublikasi	tijorat	banklarining	likvidliligi	va	to‘lov	qobiliyatini	ta’minlash	masalalari.	I.	f.d.	diss.	avtoref.	

–	Toshkent,	2020.	–	73	b.
9	 Ismailov	A.	A.	O‘zbekiston	Respublikasi	pul	tizimini	mustahkamlashning	nazariy-uslubiy	asoslarini	takomillashtirish.	I.	f.d.	ilm.	dar.	ol.	

uch.	taqd.	et.	diss.	avtoref.	–	Toshkent,	2016.	–	81	b.

SKredit	riskini	kamaytirish	maqsadida	karantin	cheklovlari	o‘rnatilgan	davrda	(2020-yil	mart-sentyabr	oylari)	

moliyaviy	qiyinchiliklarga	duch	kelgan	aholi	va	tadbirkorlik	subyektlarining	26,6	trln.	so‘mlik	kredit	to‘lovlari	mud
datini	2020-yilning	1-oktyabriga	qadar	uzaytirish	bo‘yicha	tijorat	banklariga	ko‘rsatmalar	berildi.	Bunda	tijorat	
banklariga aholi va tadbirkorlik subyektlarining kreditlarni qaytarish imkoniyatlarini har bir mijoz bilan birgalikda 
to‘liq va puxta o‘rganib chiqish asosida qarzdorning pul oqimi kreditning: 

● asosiy qarzini to‘lashga yetmagan taqdirda, kredit shartnomasining oxirgi muddatini mos davrga kechik
tirish;

● asosiy qarz va foiz to‘lovlarini to‘lashga yetmagan taqdirda, kredit bo‘yicha asosiy qarzni va hisoblangan 
foizlarni to‘lov muddati uzaytirilgan davrga mos ravishda uzaytirish bo‘yicha tomonlarning kelishuviga 
ko‘ra, kredit shartnomasiga o‘zgartirish kiritish;

● to‘lov muddati uzaytirilgan kreditlarning hisobini balansning “shartlari qayta ko‘rib chiqilgan kreditlar 
hisobvarag‘i”ga	 o‘tkazmaslikka,	 ushbu	 kreditlar	 tasnifini	 yomonroq	 toifaga	 o‘zgartirmaslikka	 va	 ular	
bo‘yicha qo‘shimcha zaxira shakllantirmaslikka ruxsat berish; 

● kreditlar bo‘yicha kredit to‘lovlari muddati kechiktirib to‘langanda jarima sanksiyalari (penya) qo‘llamaslik 
hamda kredit qarzdorligini ta’minotga qaratmaslik yuzasidan tegishli tavsiyalar berildi hamda zarur 
shartsharoitlar yaratildi.

Koronavirus	 pandemiyasi	 sababli	moliyaviy	 qiyinchilikka	 duch	 kelgan	 aholi	 va	 tadbirkorlik	 subyektlarini	
qo‘llab-quvvatlash	maqsadida	ularning	dasturlar	doirasidagi	1,1	trln.	so‘mlik	kreditlarining	to‘lov	muddati	6	oyga	
(2020-yil	1oktyabrga	qadar)	uzaytirildi10. Bu esa, banklarning likvidliligiga nisbatan salbiy ta’sirni yuzaga keltirdi.

7. Tijorat banklari kreditlarining foiz stavkalarini yuqori ekanligi.
Tijorat banklari kreditlarining foiz stavkalarini yuqori ekanligi sanoat korxonalarining tijorat banklari kredit

laridan foydalanish darajasini oshirishga to‘sqinlik qiladi. Bunda sharoitda, tijorat banklari kreditlari foiz stavka
larining past va barqaror darajsini ta’minlash sanoat korxonalarini kreditlash amaliyotini takomillashtirish 
nuqtainazaridan muhim amaliy ahamiyat kasb etadi.

3-jadval: O‘zbekiston Respublikasi tijorat banklari aktivlarining tarkibi, foizda11

Aktivlar tarkibi 2018y. 2019y. 2020y. 2021y. 2022y.
Kassali	aktivlar	shu	jumladan: 17,1 17,2 17,3 18,1 20,0
Kassadagi	naqd	pul	va	boshqa	to‘lov	hujjatlari 2,5 2,4 2,7 2,4 3,5
Markaziy bankdagi mablag‘lar 5,3 5,4 5,1 7,1 6,6
Boshqa bankdagi mablag‘larrezident 3,0 3,7 3,6 3,0 3,1
Boshqa bankdagi mablag‘larnorezident 6,3 5,7 5,9 5,6 6,8
Qimmatli	qog‘ozlarga	qilingan	investitsiyalar 1,1 1,2 2,6 4,4 5,7
Mijozlarning moliyaviy instrumentlar bo‘yicha majburiyatlari 0,9 0,2 0,4 0,3 0,3
Kreditlar 76,8 76,1 73,8 71,1 68,1
Asosiy	vositalar 1,6 2,1 2,3 2,5 2,6
Aktivlar	bo‘yicha	hisoblangan	foizlar 1,3 1,2 2,2 2,1 2,2
Boshqa aktivlar 1,2 2,0 1,4 1,5 1,1
Aktivlar	–	jami 100,0 100,0 100,0 100,0 100,0

3-jadval	ma’lumotlaridan	 ko‘rinadiki,	 respublikamiz	 tijorat	 banklarining	 aktivlari	 hajmida	 daromad	 keltir
maydigan	aktivlarning	salmog‘i	2018–23022	yillarda	nisbatan	yuqori	bo‘lgan.	Bu	esa,,	banklarning	kreditlash	
imkoniyatini kengaytirishga to‘sqinlik qiladi.

X U L O S A  V A  T A K L I F L A R
■ Tijorat banklari kreditlarining daromadlilik darajasining past ekanligi va kreditlardan ko‘riladigan zararlar

ni qoplashga mo‘ljallangan zaxira ajratmalarining darajasini yuqori bo‘lgan.

■ Tijorat banklarida berilgan kreditlar bo‘yicha muddati o‘tgan kreditlar miqdorining katta bo‘lgan.

10	 O‘zbekiston	Respublikasi	Markaziy	bankining	2021-yildagi	faoliyati	to‘g‘risidagi	hisobot//www.cbu.uz.
11 Jadval muallif tomonidan O‘zbekiston Respublikasi Markaziy bankining rasmiy statistik ma’lumotlari (www.cbu.uz) asosida tuzilgan.

■	Tijorat	banklari	kredit	portfelining	diversifikatsiya	darajasining	past.

■	Tijorat	banklarida	tasniflangan	kreditlar	tarkibining	yomonlashayotganligini	ko‘rishimiz	mumkin.

■ Tijorat banklari tomonidan berilgan kreditlarning daromadlilik darajasini barqaror emasligi kuzatishimiz 
mumkin.

■ Tijorat banklarida balanslashmagan likvidlilik muammosining mavjudligi ko‘rishimiz mumkin.

■ Tijorat banklari kreditlarining foiz stavkalarini yuqori bo‘lgan.

Tadqiqot jarayonida kredit mexanizmining metodologik asoslarini takomillashtirishga qaratilgan quyidagi 
ilmiy	takliflar	ishlab	chiqildi:

1. Tijorat banklarining daromad keltirmaydigan likvidli aktivlarining brutto kreditlar hajmidagi salmog‘ini 
pasaytirish orqali ularning kreditlar berish imkoniyatini kengaytirish lozim.

Tadqiqot	jarayonida	amalga	oshirilgan	tahlillar	ko‘rsatdiki,	2018–2022-yillarda	respublikamiz	tijorat	bankla
rining aktivlari hajmida daromad keltirmaydigan aktivlarning salmog‘i nisbatan yuqori bo‘lgan.

Fikrimizcha, banklarning kreditlar berish imkoniyatini daromad keltirmaydigan likvidli aktivlarining brutto 
kreditlar hajmidagi salmog‘ini pasaytirish uchun, birinchidan, yuqori likvidli aktiv sifatida Markaziy bank to
monidan tan olinadigan qimmatli qog‘ozlarga qilinadigan investitsiyalar miqdorini ko‘paytirish orqali daromad 
keltirmaydigan aktivlarning brutto aktivlar hajmidagi salmog‘ini pasaytirish kerak;; ikkinchidan, transaksion de
pozitlarning brutto depoziitlar hajmsidagshi salmog‘ini pasaytirish yo‘li bilan banklarning joriy likvidliligiga nis
batan yuzaga kelayotgan bosimni kamaytirish va kreditlarning resurs ta’minoti miqdorini ko‘paytirish lozim.

2. Muvozanatlashgan foiz stavkasini shakllantirish yo‘li bilan kreditlar va depozitlarning foiz stavkalari 
o‘rtasidagi mutanosiblikni ta’minlash kerak.

Buning	uchun,	birinchidan,	tijorat	banklarida	sof	foizli	spred	koeffitsiyentining	me’yoriy	darajasini	ta’min
lash lozim; ikkinchidan, Markaziy bankning majburiy zaxira talabnomasining tijorat banklarining muddatli de
pozitlarga foiz to‘lash imkoniyatiga nisbatan salbiy ta’siriga barham berish kerak; uchinchidan, ekspansionistik 
pulkredit siyosati orqali kreditlarning foiz stavkalari barqarorligini ta’minlashga ko‘maklashish zarur.

